
2. 3. Kap.
681
Ebræalaǯaidi.






12 cælkededin: sarnedet aigom du nama muo veljaidassam, du gudne lavllot aigom særvvegodde sist.

13 Ja fastain: su ala dorvastet aigom. Ja fastain: gæč, dast de læm, ja dak manak, gæid Ibmel munji addi.

14 Dademield go manak oasalaǯak læk oaǯest ja varain, de son maida dasa særvolaǯǯan læ dakkujuvvum, jabmemes boft dam famotuttet, gæn gieđast jabmem fabmo læi, dat læ bærgalak,

15 ja sin bæsstet, nuft ædnagid, guđek jabmem balo ditti garra balvvalusa dillest legje obba sin ællem aigesek.

16 Dastgo i gostegen son engelid aldsis valde, mutto Abraham sokkagodde olbmuid son aldsis valdda.

17 De damditti ferti son veljaides dille vuollai mannat juokke harrai, vai vaimolađes ja oskaldas bajemuš papa son Ibmel audast šaddaši, olbmui suddoid soavatet.

18 Go son gifsašuvui, ja gæččaluvui de sigjidi son matta vækken boattet, guđek gæččaluvvujek.



3. Kapittal.




1 De damditti, di basse veljačidam, særvolaǯak almalaš goččomi! gæčadækket min duođaštussamek apostal ja bajemuš pap, Kristus Jesus,

2 gutte sunji oskaldas læi, gutte asati su, nuftgo Moses læi obba Ibmel dalost.

3 Dastgo dade stuorrab gudne sunji bærre go Mosesi, mademield go sust stuorrab gudne læ

